
	EGUZKI-LOREA

	
Aspaldi-aspaldi, mundua oraindik gaztea zenean, Lurra bakarrik zegoen zerupean, eta ez zen ez Eguzkirik ez Ilargirik. Mundua eta munduko guztiak iluntasun izugarri batean bizi ziren, haitzen eta harearen azpian ezkutatuta.
Inor ez zen ausartzen bere ezkutalekua utzi eta kanpora irteten, eta denak gauaren beldur ziren. Gauaren eta gauekoen beldur. Gaueko izakiak izugarriak baitziren: zaldi hegaldunak, suge beldurgarriak, suzko igitaiak, zezen gorri oldarkorrak... Inork ez zituen haiek topatu nahi gaueko ilunpean.
Gizakiak ere era horretan bizi izan ziren denbora luzean, nahiko aspertuta eta nazkatuta, egia esan... Egun batez, Ama Lurrari laguntza eskatzea erabaki zuten:
· Ama Lur! –egin zuten otoi–. Gauari eta gauekoei aurre egiteko argia nahi dugu.
Baina Ama Lur haserre samar zebilen gizakiekin, eta ez zien erantzun.
· Ama Lur –esan zuten gizakiek, harriak eta harea bera ere hunkitzeko eran–, begira zure ume koitaduak ilunpean beldurtuta. Egizu zerbait!
Ama Lur erru egin zen.
· Ez dezala inork esan nire semeak bazterturik utzi ditudanik –esan zuen–. Argi bat sortuko dut iluntasuna baztertzeko.
Eta iluntasunaren erdian argi bat sortu zuen, eta Ilargia deitu zion. Ilunpe beltzean, ederra zen Ilargiaren argia.
Zenbait gizakiren iritziz, argi hura ez zen aski gauekoen ekintzek sortutako ikarak izutzeko, baina eskertzekoa zen.




Gizakiak Ilargia maitatzen hasi ziren. Gauekoak, aldiz, mindu egin ziren, eta, denbora asko baino lehen, berriro lehenera etorri ziren gauzak: gizakiek eta gauekoek elkarren artean lehian jarraitu zuten.
Izua ez zen amaitu, eta gizakiak berriro joan ziren Ama Lurren bila:
· Ama Lur –esan zuten–, Ilargiak zoriontsu egin gaitu, baina argi handiagoko zerbait nahiko genuke. Oraindik ere gauekoak erasoan ari zaizkigu etengabe.
· Ongi da –erantzun zuen Ama Lur errukiorrak–. Argi indartsuago bat sortuko dut: Eguzkia. Egunaren erdia Eguzkiarena izango da, eta beste erdia, Ilargiarena.
Ama Lurrek Eguzkia sortu zuen, beraz, eta gizakiak izaki berri hura ikusteko aukera izan zuen: handia zen, argitsua eta oso beroa.
Ezagutu zutenean, gizakiak ikusi zuen argi eta bero haren indarrez landareak jaio eta hazi egiten zirela, fruta-arbolak frutak ematen zituela eta munduko bazter guztiak ilunpetik babesten zituela. Gizakiak pozez zoratzen zeuden Ama Lurrek egindako erregaluekin, eta gauekoek, aldiz, gauaren ilunpean ezkutatu behar izan zuten, amorratuta.
Hala ere, gauekoek triskantza handiak egiten zituzten, gizakien harpe eta bizilekuetan, iluntasunean babestuta.
Gizakiak Ama Lurrengana joan ziren berriro ere.
· Ama Lur –esan zioten, oso pozik gaude Ilargiarekin eta Eguzkiarekin, baina gauekoak gure bizilekuetara iristen dira gau ilunetan, eta kalte handiak egiten dizkigute.





· Zer mainontziak zareten –esan zuen Ama Lurrek–, beti eskean! Baina ez dezala inork esan nire umeak baztertuta uzten ditudanik! Azken mesede bat egingo dizuet: lore eder bat sortuko dut zuentzat. Jaso ezazue mendietan, eta jarri zuen bizi-lekuetako sarreretan. Gauekoek lore hori ikusten dutenean, Eguzkia bera dela pentsatuko dute, eta ez dira kalterik egitera ausartuko.
Horrela sortu zuen Ama Lurrek eguzki-lorea, gauekoen eta espiritu gaiztoen, tximisten eta ekaitzen aurkako babesa den lorea.

	24. Nork esan du...
· Ama Lur! gauari eta gauekoei aurre egiteko argia nahi dugu.
.............................
· Ama Lur, begira zure ume koitaduak ilunpean beldurtuta. Egizu zerbait!

	Interpretatu

	26. Zure etxeko atarian eguzki-lore bat jarrita duzu; baina, halako batean, zure logelan sorgin bat ikusten duzu. Zer egingo zenuke?

	Antolatu

	28. Aipatu ipuineko pertsonaien artean dauden harremanak.
Adibidez: kidetasuna, bazterketa, maitasuna, beldurra...

	29. Ordenatu esaldi hau:

eta kalte handiak egiten dizkigute.
-Ama Lur
oso pozik gaude
- esan zioten-
 baina gauekoak gure bizilekuetara iristen dira gau ilunetan,

	30. Bereiz itzazu bi zutabe hauetan ipuinean ageri diren gertaera edo elementu errealak eta fantastikoak
    
                            Errealak                                    Fantastikoak








	31. Osa ezazu ondoko eskema:


EGUZKI LOREA
PERTSONAIAK
HASIERA
GERTAERAK
BUKAERA

Protagonistak

Zer nahi zuten

zer egiten dute lortzeko






	32. Kontatu komiki batean irakurri duzun ipuinaren gertaera garrantzitsuenak. Horretarako, kontuan hartu sekuentzia inportanteenak eta antolatu kronologikoki. Aldez aurretik, erabaki zenbat bineta behar dituzun; idatzi, esaldi batez zer jarri nahi duzun bineta bakoitzean, eta, ondoren, egin marrazkia.

	









	

	









	

	









	

	








	






	Balioetsi

	33. Zure ustez, zein da ipuinean agertu den mezua?
a. Eguzki-loreez gain, beste lore guztiak ere zaindu behar ditugula.
b. Ama Lurrak gu babesten gaituela.
c. Ama Lurrak gu babesten gaituela eta guk Ama Lurra babestu behar dugula.
d. Euskaldunok oso beldurtiak izan garela beti.
e. Sorginak izan, badirela.
f. Denok eguzki-loreak etxeko atarian jarri behar ditugula.
g. Gizakiak eta Ama Lurrak harreman ona izan dutela beti.
h. Eguzkia Ilargia baino indartsuagoa dela.

